
МЕҲНАТ БОЗОРИДА САМАРАЛИ БАНДЛИКНИ ТАЪМИНЛАШ: 

Мақола интеллектуал меҳнатнинг ўзига хос хусусият-ларини ва иқтисодиѐтдаги реал 

таркибий ўзгаришларни ҳисобга олган ҳолда, интеллектуал капитални жорий этишнинг энг 

муҳим кўрсаткичларидан саналган бандлик масаласи ва самарали бандликнинг иқтисодий 

мазмуни ѐритишга бағишланган. Шунингдек, иш берувчи, ходим, давлат ва корхона 

ўртасидаги самарали бандликни белгилаш мезонлари ходимларнинг касбий малакаси 

даражасига боғлиқлиги каби масалалар ўрганилган. 

Таянч сўзлар: самарали бандлик, интеллектуал капитал, интеллектуал капитални 

ўзлаштириш, самарали бандликни таъминлаш усуллари    

Статья посвящается вопросам занятости и экономическая сущность эффективной 

занятости, одного из важнейших показателей интеллектуального капитала, с учетом 

специфики труда и реальных структурных изменений в экономике. Кроме того,  

рассматриваются такие вопросы, как критерии установления эффективной занятости между 

работодателем, работником, правительством и предприятием, а также вопросы 

профессионального уровня работника. 

Ключевые слова: эффективная занятость, интеллектуальный капитал, реализация 

интеллектуального капитала, критерии эффективной занятости. 

 

КИРИШ 

Замонавий бозор иқтисодиѐтини шакллантириш шароитида етишиб 

чиқаѐтган кадрларни ўз эгаллаган соҳалари бўйича бандлигини таъмин-лашда 

қатор муаммолар кузатилмоқда. Шунингдек, қайд этиш лозимки, интеллектуал 

ва меҳнат ресурслари салоҳиятидан самарали фойдаланиш билан боғлиқ бўлган 

муаммолар ҳам вужудга келмоқда. Мазкур муаммоларни ҳал қилиш орқали 

кадрлар бандлигини янгича замонавий усулда таъминлаш ҳамда ижтимоий 

муҳофаза қилиш ва меҳнат бозори муносабатларини самарали ошириш 

зарурияти юзага келди. Лекин, бундай масалаларни ҳал қилиш бирмунча 

мураккаб жараѐн ҳисобланиб, ижтимоий меҳнат соҳасида муаммолар, 

жумладан алоҳида корхоналарнинг ѐпилиши, ишчи кучига бўлган талаб-таклиф 

нисбатининг ўзгариши, айрим соҳа-тармоқлардаги таркибий ўзгаришлар, ишчи 

кучига тўланадиган иш ҳақи даражасининг ҳаддан ташқари пастлиги, аҳоли 

турмуш фаровонлигининг ошириш ва бошқа қатор муносабатлар натижасида 

вужудга келадиган муаммоларни ҳал қилишни мураккаблаштирмоқда. Бу 

борада мамлакатимизда меҳнат бозорини шакллантириш жараѐнида 

―Аҳолининг иш билан бандлиги тўғрисида‖ги қонун [1]ҳамда Ўзбекистон 

Республикасининг Меҳнат кодекси [2] муҳим ҳуқуқий база ҳисобланади. 

Мазкур норматив қонун ҳужжатлари ишсизлик, иш билан бандлик шаклини 

танлаш ҳуқуқи, ишсизликдан ижтимоий ҳимоя қилиш кафолатлари эътироф 

этилган. Мазкур норматив меъѐрий ҳужжатлар аҳоли турмуш фаровонлигини 

оширишда уларнинг бандлигини таъминлашда муҳим омил ҳисобланади. 

Аммо, келтириб ўтилган қонун ва кодексда белгиланган кафолатга қарамай 

2017 йилда ―Юртимизда йилига 1,5 миллион одамни ишга жойлаштиришга 

эҳтиѐж бўлса-да, ўтган йили Бандликка кўмаклашиш марказлари атиги 248 

минг кишини ѐки 16,5 фоизини ишга жойлаштирган. Бунинг асосий сабаби иш 

фаолиятидаги эскирган шакл ва усуллар ҳамда бандлик муаммоларини ҳал 

этишдаги расмиятчилик билан боғлиқ‖ [3]. Ушбу келтириб ўтилган ҳолат 

мамлакатимизда меҳнат бозори мутаносиблигини ва инфратузилмаси 

ривожланишини таъминлаш, ишсизлик даражасини камайтириш масаласига 

алоҳида эътибор қаратишни тақозо этади.  

Шунинг билан бирга Ўзбекистон Республикаси Президенти Ш.Мирзиѐев 

таъбири билан айтганда ―Навбатдаги муҳим вазифа - бу бандлик масаласини 

ҳал қилишнинг бутун тизимини тубдан ўзгартириш бўйича комплекс 

раҳбарияти, ҳокимлар ва уларнинг биринчи ўринбосарлари шахсий 

масъулиятини оширишдан иборат‖ [4]. 

Ҳозирги кунда замонавий бозор иқтисодиѐти ва инновацион иқтисо-

диѐтини  шакллантириш шароитида мамлакатимизда олиб борилаѐтган 

инвестиция сиѐсати ҳамда тармоқлардаги инновацияларга асосланган 

иқтисодий фаолиятни йўлга қўйиш ҳамда иқтисодиѐтнинг локомативи 

ҳисобланган кичик бизнес ва хусусий тадбиркорликни ривожлантиришга 

қаратилган ислоҳотлар янгича қараш ва технологияларни чуқур тушуниб 

етадиган интеллектуал мулк салоҳияти юқори бўлган ишчи кучига бўлган талаб 

ошиб бормоқда. Шунинг учун мутахассисларни ижтимоий ҳимоялан-ган ва ўз 

ишидан қониқиш оладиган меҳнат билан бандлигини таъминлаш соҳасида 

давлатнинг меҳнат билан бандлик соҳасида янгича йўналишда тартибга солиш 

механизмларини ишлаб чиқишни тақозо этади. Умуман олганда юқорида 

келтирилган ҳолатлар ва мамлакатимизни замонавий шарт-шароитларга мос 

ҳолда ижтимоий-иқтисодий тараққиѐтини белгилашда мутахассис кадрлар 

меҳнат бозорида самарали бандлигини таъминлаш ҳамда тартибга солиш 

механизмларини назарий ва методологик жиҳатдан тадқиқ этишни тақозо 

этади.  

МАВЗУГА ОИД АДАБИЁТЛАР ТАҲЛИЛИ 

Охирги йилларда замонавий бозор иқтисодиѐтини шакллантириш 

шароитида меҳнат бозори ва меҳнат муносабатларини тартибга солиш бўйича 

кўплаб хорижлик ва маҳаллий иқтисодчи олимлар томонидан тадқиқот ишлари 

олиб борилмоқда. Бандлик сиѐсати, бандликни таъминлаш, меҳнат 

муносабатлари  ва самарали бандликнинг айрим жиҳатлари, Е.Т. Гур-вич ва Е. 

С. Вакуленко, С.Г.Ермолаева, Г.Н. Соколова, Под ред. Р.Г. Емцова, С. 

Коммандер, Ф. Коричелли, А.И.Рофе, Б.Г.Збышко, В.В.Ишин [5]лар томонидан 

тахлил қилинган.  

Меҳнат бозори сифат хусусиятининг энг муҳим мезони уни 

инфратузилмасининг ривожланиш даражаси эканлиги, меҳнат бозори 

инфратузилмасининг ижтимоий-иқтисодий моҳияти, таркибий қисмлари 

элементлари, асосий вазифалари ва функцияларининг айрим жиҳатлари 

борасида Қ.Х.Абдурахмонов [6] томонидан тадқиқ этилган.  

Меҳнат бозори инфратузилмаси ва унинг таркибий қисмлари ўзаро узвий 

боғлиқлиги илмий-назарий жиҳатдан таҳлил этилиб, уни ривожлантириш 

самарадорлигини комплекс баҳолаш ва истиқболлаштириш услубияти ҳамда 

давлат ва нодавлат иш билан бандлик хизматлари шаклланиши ва 

ривожланишининг асосий йўналишлари Ш.Р.Холмўминов, Н.У.Арабовлар [7] 

нинг тадқиқотларида ўз аксини топган. Мамлакатимиз иқтисодчи олимларидан 

М.Мирзакаримова ва М.Хайдаровлар томонидан ―Ижтимоий шериклик ва 

самарали бандлик‖ монографиясида самарали бандлик масаласи қисман 

ўрганилган бўлса-да, лекин олиб борилган таҳлиллар самарали бандликни 

асосан ижтимоий шерикчилик муносабаталари билан уйғунлаштирилган 

ҳолатдаги тадқиқотлар олиб борилган [8]. Алоҳида таъкидлаш жоизки, айнан 

биз томонимиздан меҳнат бозорини тартибга солиш орқали самарали 

бандликни таъминлаш масаласи иқтисодчи олимлар тадқиқотларида четда 

қолиб кетган. Ана шу юқорида келтирилган ҳолатлар танланган мақола 

мавзусининг долзарблигини белгилаб беради.  

ТАҲЛИЛ ВА НАТИЖАЛАР 

Самарали бандлик – ижтимоий меҳнат унумдорлигини ўстириш асосида 

жамиятнинг ҳар бир аъзоси учун муносиб даромад, саломатлик, таълим ва 

касбий даражасини оширишни таъминлаш ҳисобланади.  

Ўзбекистон Республикаси аҳолиси самарали бандлигини таъминлаш 

бўйича меҳнат бозори иштирокчилари саъй-ҳаракатлари ва кучларини бир-

лаштириш мақсадида Ўзбекистон Республикаси Меҳнат ва аҳолини ижтимоий 

муҳофаза қилиш вазирлиги ҳамда вилоятлар, шаҳар ва туман ҳокимликлари ва 

маҳаллий ўзини ўзи бошқариш органлари, касаба уюшмалари тизими ўртасида 

аҳоли самарали бандлигини таъминлаш бўйича ишлаб чиқилган биргаликдаги 

ҳаракат Бош келишувини ҳар йили такомиллаштириб бориш ва амалга 

оширилишини таъминлаш лозим [10]. Самарали бандлик – жамият аъзолари 

саналган аҳолининг иқтисодий ва ижтимоий жиҳатдан уларни қаноатлантира 

оладиган ҳамда уларнинг меҳнат салоҳиятидан унумли фойдаланишга имкон 

берувчи бандлиқдир. 

Давлат учун самарали бандлик қуйидагиларда намоѐн бўлади: 

 миллий даромаднинг ўсиши, маҳаллий ишлаб чиқаришнинг тараққиѐти, 

жамият учун зарур маҳсулотларни ишлаб чиқариш, иқтисодиѐтнинг 

ривожланиши; 

 аҳоли фаровонлик даражасининг ошиши, уларнинг касбий малака 

даражасининг ортиши; 

 мамлакатда илмий техникавий ривожланиш; 

 иқтисодий-ижтимоий жиҳатдан янги иш ўринларини  яратиш 

имкониятининг мавжудлиги; 

 давлат бошқарувининг ижтимоий иқтисодий ривожланиш даражаси ва 

корхоналарда ишчилар учун шарт-шароитлар яратилганлиги каби мезонлар 

билан белгиланади.  

Шу нуқтаи назардан аҳоли бандлигини тартибга солиш усулларини 

қўллашни талаб этилади (1-расм).  

1-расм. Аҳоли бандлигини тартибга солишнинг усуллари [9]. 

1-расм маълумотларига эътибор қаратадиган бўлсак, 1991 йилга нисбатан 

жами аҳоли сонига нисбатан меҳнат ресурслари 49 фоизни ташкил этган бўлса, 

2017 йилга келиб эса жами аҳоли сонига нисбатан меҳнат ресурслари 59,7 

фоизни, яъни ўсиш тенденцияси кузатилган. 

Ўзбекистон Республикасида 1991-2017 йилларда жами аҳоли сонига 

нисбатан меҳнат ресурслари, иқтисодий фаол аҳоли сони ва иқтисодиѐтда банд 

аҳоли сонининг ўзгариш тенденциялари таҳлили амалга оширилди (2-расм). 

 

Аҳоли бандлигини тартибга солишнинг усуллари 

 

Ҳуқуқий  

 

 Ўзбекистон Республикаси Конституцияси; 

 меҳнат тўғрисидаги қонунчилик асослари; 

 меҳнат бозори тўғрисидаги қонунчилик асослари; 

 аҳоли бандлиги тўғрисидаги қонунчилик 

асослари; 

 

 

 

Иқтисодий 

 

 иқтисодий тараққиѐт дастурлари; 

 иш ҳақи, даромад, фойда; 

 кредитлаш, инвестициялаш, капитал қуйил-

малар,  дотациялар, субсидиялар ва х.к.  

 солиқлар, жарималар, лицензиялар, 

сертификатлар 

 

 

 

 
Маъмурий 

 

 аҳоли бандлигини таъминлаш бўйича 

дастурлари; 

 турли бўшатишларни тартибга солиш; 

 миграцион жараѐнларни тартибга солиш; 

 қайта тайѐрлаш ва малакасини ошириш 

жараѐнини тартибга солиш. 

 

 

 

 
Ижтимоий  

 

 аҳолини ижтимоий ҳимоя дастурлари; 

 меҳнат бозори субъектлари қизиқишларини 

ўрганиш; 

 бошқарув жараѐнларига ишчиларни жалб этишни 

рағбатлантириш; 

 бандлик сиѐсатини асослаш. 

Ташкилий  

 

 бандлик статистикасини такомиллаштириш; 

 меҳнат бозорини ўрганиш бўйича янги 

технология ва усулларни тадқиқ этиш ҳамда қўллаш; 

 бандликни таъминлаш марказлари фаолияти 

самарадорлигини ошириш.  

2-расм. Ўзбекистон Республикасида 1991-2017 йилларда жами аҳоли 

сонига нисбатан меҳнат ресурслари, иқтисодий фаол аҳоли сони ва 

иқтисодиѐтда банд аҳоли сонининг ўзгариш тенденциялари (фоизда) [11] 
 

Худди шундай ўсиш тенденцияси жами аҳолига нисбатан иқтисодий фаол 

аҳоли ва иқтисодиѐтда банд аҳоли мос равишда ўсиш тамойилига, яъни 

иқтисодий фаол аҳоли 1991 йилда 39,6 фоиздан 2017 йилда 44,6 фоизга, 

иқтисодиѐтда банд аҳоли 1991 йилда 39,6 фоиздан   2017 йилга келиб 42,5 

фоизга эга бўлган.  

 

 

3-расм. Ўзбекистон Республикасида меҳнат бозорининг ўтган йилларга 

нисбатан ўзгариши (фоизда) [12] 
 

3-расм маълумотларида эса 1991 йилдан тортиб 2017 йилгача бўлган 

меҳнат бозорини тавсифловчи асосий индикаторларнинг ўтган йилларга 

нисабатан ўзгариши келтирилган бўлиб, бунда иқтисодий фаол аҳолининг 

меҳнат ресурсларига нисбатан  ва иқтисодиѐтда банд аҳолининг иқтисодий 

фаол аҳолига  нисбатан  ўзгариши келтирилган.  

Бунадай тенденциянинг кузатилиши албатта, мамлакатимизда меҳнатга 

лаѐқатли ѐшдагиларнинг ошишига олиб келиб, аҳоли бандлигини таъминлаш 

муаммосини келтириб чиқаришга сабаб бўлди.   

Шу ўринда Ўзбекистон Республикасида 1991-2017 йилларда 

иқтисодиѐтдаги бандларнинг тармоқлар таркибий тузилиши динамикасини 

тадқиқ этиш ҳам самарали ѐндашув саналади (4-расм). 

 

 

4-Расм. Ўзбекистон Республикасида 1991-2017 йилларда иқтисодиѐтдаги 

бандларнинг тармоқлар таркибий тузилиши (фоизда) [13] 

 

Чунки, 4-расмда келтирилган статистик маълумотлар ушбу кўрсаткични 

сони 14,357 млн. кишини ѐки умумий аҳолининг 44,3% ини ташкил этди. Шу 

билан бирга, иқтисодиѐтдаги бандлар сони ўтган йилга нисбатан 1,7 %га ўсиб, 

Ишбилармонлик муҳитини шакллантириш, кичик бизнес ва хусусий 

тадбиркорликни ҳар томонлама қўллаб-қувватлаш ҳамда янада рағбатлан-

тириш бўйича чора-тадбирларнинг амалга оширилиши туфайли кичик 

бизнесдаги бандлар улуши ортиб бораѐтганлиги 78,3% ни (2016 йилда 78,2%) 

ташкил этганлиги билан изоҳланади. 

ХУЛОСА ВА ТАКЛИФЛАР  

Хулоса тарзида қайд этиш лозимки, биринчидан, иш билан банд бўлганлар 

сонининг камайиши, иқтисодиѐт тармоқларида иш билан бандлик таркибининг 

жиддий равишда ўзгариши, иш билан норасмий бандлик кўламларининг 

кенгайишида ўз ифодасини топади. Ушбу жараѐнлар шаклланишининг 

қонуниятларини аниқлаш ижтимоий-иқтисодий ривожлантириш 

истиқболларини белгилашда маҳаллий миқѐсдаги меҳнат ресурсларини 

иқтисодий тармоқлар ўртасида тақсимотини тўғри ташкил этиш, янги ташкил 

этиладиган корхоналарни режалаштиришда аҳоли сонига нисбатан 

пропорционалликни таъминлаш аҳолининг иш билан бандлигини таркибий 

жиҳатдан ўзгартириш дастурларини ишлаб чиқиш ниҳоятда муҳимдир. 

Келтирилган вазифаларни амалга оширилиши ўз навбатида мамлакат аҳолиси 

бандлигини таъминлашда муҳим аҳамият касб этмоқда; 

иккинчидан, Ўзбекистон Республикаси 1991-2017 йиллардаги расмий 

статистик маълумотларга таяниб олиб борилган тахлиллардан келиб чиқиб 

шуни таъкидлаш мумкинки, аҳоли сонига мос равишда меҳнат ресурслари сони 

ва иқтисодиѐтда фаол аҳоли сони ҳам тобора ортиб бормоқда. Албатта бундай 

ҳолат аҳоли  ѐш таркиби билан боғлиқ бўлиб меҳнатга лаѐқатлилар сонининг 

ошишига омил бўлганлигини қайд этиш лозим; 

учинчидан, бандлик масаласини ечишда комплекс тарзда ѐндашиш, яъни 

бандлик дастуридан келиб чиқиб мамлакат ва худудлараро ѐндашишни тақозо 

этади. Шуни алоҳида таъкидлаш лозимки, бугунги кунда Ўзбекистон 

Республикасида амалга оширилаѐтган инвестицион сиѐсат шароитида қатор 

лойиҳалар асосида худудларда корхоналар барпо этилмоқда. Бу ўз навбатида 

улар учун кадрлар етиштириб беришни тақозо этади. Шунинг учун барпо 

этилаѐтган замонавий корхоналар учун олий таълим муассасалари фаоллигини 

оширган ҳолда улар учун кадрлар етиштириш ҳамда қайта ўқитиб бериш, яъни 

малакасини ошириб бериш тизимини замонавий ѐндашувда ташкил этиш 

лозим. 

тўртинчидан, меҳнат бозори ҳамда бандлик соҳасида гендер тенглиги 

эркаклар ва аѐлларга мазкур бозор тақдим этадиган барча имкониятлардан 

(умуман олганда, маош тўланадиган меҳнат соҳасига, фаолиятнинг барча 

турларига, турли кўринишдаги иш жойларига ва бошқалардан) тенг 

фойдаланишларини таъминлашни кўзда тутади. Бунда, гендер тенглиги – 

фақатгина адолат масаласи ҳам, инсон ҳуқуқларига риоя қилишга тегишли 

бўлган муаммо ҳам эмаслигини ѐдда тутиш зарур. Дунѐнинг турли мамлакат-

ларида ўтказилган кўплаб тадқиқотларнинг кўрсатишича, аѐллар билим 

даражасининг ошиши ва аҳоли жон бошига тўғри келадиган ялпи ички маҳ-

сулот (ЯИМ) миқдори ўртасида ижобий боғлиқлик мавжуд [14]. Аѐл бошқа-

радиган оилавий даромад улушининг ошиши озиқ-овқат, болалар таълими ва 

уларнинг кийим-кечакларига харажатларни ошишига олиб келади ва бунда 

оиланинг алкогол ва тамаки маҳсулотларига кетадиган харажатлари пасаяди 

[15].  

Умуман олганда, олиб борилган таҳлиллар асосида қуйидаги таклифлар 

келтириш мумкин: 

биринчидан, олий таълим тизимида фан-таълим ва ишлаб чиқариш 

интеграциясини кучайтириш ҳамда реал фаолият олиб бораѐтган замонавий 

корхонлар талабидан келиб чиқиб мақсадли дастур асосида тайѐрлаш; 

иккинчидан, аҳоли меҳнатга лаѐқатли аҳолининг ўз қизиқишларини 

ҳисобга олган ҳолда таълим мутахассисликларига йўналтириш ҳамда уларнинг 

бандлигини таъминлаш; 

учинчидан, аҳоли ўртасида ишбилармонлик ва тадбиркорликка 

йўналтирувчи тадбирларни амалга ошириш ҳамда интеллектуал қобилиятини 

аниқлаш орқали уларга тижорат банклари томонидан имтиѐзли кредитларни 

ажратиш.  

